
رۆڵی خێزان له‌سه‌قامگیری كۆمه‌ڵایه‌تی دا

 
 
خێزان یه‌كه‌م خشتی بنه‌ڕه‌تی و سه‌ره‌كی پێكهێنانی هه‌ر كۆمه‌ڵگه‌یه‌كه‌هه‌ركات خێزان دروست و ته‌ندروست بوو ئه‌وا كۆمه‌ڵگه‌ش به‌هه‌مان شێوه‌ده‌بێت. ئه‌گه‌ر نا پێچه‌وانه‌كه‌ی ده‌بێت.
داگیركه‌ران و خوێنمژانی گه‌لانی سته‌مدیده‌،هه‌رده‌م له‌هه‌وڵی ئه‌وه‌دا بوون كه‌خێزان بڕۆخێنن و لێكی هه‌ڵبوه‌شێنن كه‌ده‌ره‌نجامه‌كه‌ی ڕوخاندنی ئه‌و كۆمه‌ڵگه‌یه‌یه .
‌خێزان قوتابخانه‌ی یه‌كه‌مه‌كه‌ڕۆڵه‌كانی پیشكه‌ش به‌كۆمه‌ڵگه ‌ده‌كات ئه‌گه‌ر تاكه‌كانی كۆمه‌ڵگه‌نا ته‌ندروست بوون به‌تایبه‌تی باوك و دایك ئه‌وا ڕۆڵه‌ی ترسناك و ده‌روون نه‌خۆش ده‌خه‌نه‌ناو كۆمه‌ڵگه‌.
له‌به‌ر ئه‌وه‌یه‌كه‌زانایانی یاساناس كاتێك ویستویانه‌لێكۆڵینه‌وه‌له‌سه‌ر تاوانباران بكه‌ن و، هۆكاره‌كان ده‌ست نیشان بكه‌ن له‌ئه‌نجام دانی تاواندا.له ‌زۆر بواردا لێكۆڵینه‌وه‌یان كردووه‌له‌هه‌موو بواره‌كان گرنگ ترو كاریگه‌ر تر له‌خستنه‌وه‌ی تاوانباراندا خێزانه‌.واته‌ئه‌گه‌ر له‌ناوه‌‌دا ڕووخاو بوو ده‌بێته ‌هۆی خستنه‌وه‌ی كه‌سانی لاده‌رو نه‌خۆش و به‌زیو و تاوانبار.لێكۆڵینه‌وه‌كان ئه‌یانسه‌ڵماندووه‌كه‌زۆرینه‌ی تاوانباران له ‌هه‌موو بواره‌كانی تاوانه‌كانداو به‌تایبه‌تی بكوژانن و ئالوده‌كان به‌ماده‌سڕ‌كه‌ره‌كان و چه‌ته‌و دزه‌كان سه‌ره‌تای فێربوونی تاوانكارییان له‌ماڵه‌وه‌ده‌ستی پێكردووه‌.

